
1022 - وَعَنْ أَبيِ لبَُابةََ بَشِيرِ بْنِ عَبْدِ الْمُنْذِرِ رَضِيَ اللهُ عَنْهُ: أَنَّ النَّبيَِّ صَلَّى اللهُ عَلَيهِ وَسَلَّمَ قاَلَ:

«مَنْ لمَْ يـتَـغََنَّ ِلْقُرْآنِ فـلََيْسَ مِنَّا». رَوَاهُ أبَوُ دَاوُدَ ِِسْنَادٍ جَيِّدٍ [1471].

نُ صَوْتَهُ ِلْقُرْآنِ. »: يحَُسِّ وَمَعْنىَ «يـتَـغََنىَّ

1022. Абу Лубоба Башир ибн Абдулмунзир розияллоҳу анҳудан ривоят қилинади:

«Набий соллаллоҳу алайҳи васаллам:

«Қуръонни тағанний* қилиб ўқимаган биздан эмас», дедилар».

Абу Довуд яхши санад билан ривоят қилдилар. 

Шарҳ: Тағанний қилиш – Қуръонни гўзал оҳангда, тартил билан ўқиш.

Овозни чиройли қилиб қироат қилиш Қуръонни овоз ила зийнатлаш бўлади.

Мўмин-мусулмон  одам  Қуръони  Каримни  қоидага  мувофиқ  қилиб  оҳанг
билан ўқимоғи даркор.  Ким тажвид қоидаларига  ва  оҳанг  билан қироат
қилишга амал қилмаса, макруҳ ишни қилган бўлади. 

Қуръони  Каримни  қоидага  риоя  қилмай  ўқиётганларни  кўрган  кишилар
уларга бу иш нотўғри эканини яхшилаб тушунтиришлари лозим.

